
Abstrak: Modul latihan ini dibangunkan khusus untuk meningkatkan
kefahaman dan kemahiran tenaga pengajar dalam bidang Pendidikan dan
Latihan Teknikal dan Vokasional (TVET). Modul ini memfokuskan kepada
tiga komponen utama iaitu reka bentuk kurikulum TVET, kaedah
penyampaian dan pengajaran TVET serta pentaksiran dalam TVET. Ketiga-
tiga aspek ini merupakan elemen penting dalam memastikan keberkesanan
pelaksanaan pendidikan TVET yang mampu melahirkan tenaga kerja
kompeten dan memenuhi keperluan industri semasa.

Modul ini menghuraikan landskap pembangunan kurikulum TVET yang
merangkumi analisis keperluan industri, kurikulum berasaskan kompetensi,
analisis fungsi kompetensi serta pengintegrasian keperluan industri dalam
program TVET. Selain itu, modul ini turut memperkenalkan pelbagai
pendekatan pengajaran yang menekankan pembelajaran berasaskan
pengalaman dan kompetensi seperti pembelajaran kolaboratif, pembelajaran
berasaskan kerja, pembelajaran tindakan, pembelajaran koperatif serta
penggunaan teknologi dalam pengajaran. Pendekatan ini bertujuan
membantu tenaga pengajar merancang dan melaksanakan sesi pengajaran
teori dan praktikal secara lebih interaktif dan berkesan.

Dalam aspek pentaksiran, modul ini memberi pendedahan kepada konsep
dan pelaksanaan pentaksiran dalam TVET termasuk pembangunan
perancangan pentaksiran, pembinaan item soalan objektif dan subjektif
serta pelaksanaan pentaksiran prestasi berasaskan kompetensi bagi menilai
pencapaian pelajar secara holistik dan autentik. Secara keseluruhannya,
modul latihan ini diharapkan dapat menjadi panduan kepada tenaga
pengajar TVET dalam meningkatkan kualiti pengajaran dan pembelajaran,
seterusnya menyokong pembangunan modal insan yang berkualiti dan
berdaya saing dalam memenuhi keperluan dunia pekerjaan.

Kata Kunci: TVET, tenaga pengajar, kurikulum, industri, reka bentuk

Prakata

Modul latihan ini disusun khusus bagi tenaga pengajar TVET untuk
meningkatkan kefahaman serta kemahiran dalam tiga tajuk utama iaitu Reka
Bentuk Kurikulum TVET, Kaedah Penyampaian dan Pengajaran TVET serta
Pentaksiran dalam TVET. Ketiga-tiga tajuk ini memainkan peranan penting
dalam memastikan keberkesanan pendidikan TVET dalam melahirkan tenaga
kerjayangkompeten dan memenuhikeperluanindustri. Modulinimenghuraikan
secara terperinci landskap kurikulum TVET yang meliputi aspek pembangunan
kurikulum TVET, analisis keperluan industri, kurikulum berasaskan kompetensi,
analisis fungsi kompetensi dan pengintegrasian keperluan industri dalam
program TVET. Pemahaman mendalam tentang reka bentuk kurikulum ini
amat penting bagi tenaga pengajar TVET dalam memastikan penyampaian
topik pengajaran yang sejajar dengan perkembangan teknologi dan keperluan
pasaran kerja. Selain itu, modul ini juga mendedahkan tenaga pengajar
kepada kaedah penyampaian program TVET yang menekankan pendekatan
pembelajaran berasaskan pengalaman dan kompetensi. Antara strategi yang
diperkenalkan termasuk pembelajaran kolaboratif, pembelajaran berasaskan
kerja, pembelajaran tindakan, pembelajaran koperatif dan penggunaan
teknologi dalam pengajaran. Kaedah-kaedah ini bertujuan membantu tenaga
pengajar merancang dan melaksanakan sesi pengajaran teori dan praktikal
yang lebih interaktif dan berkesan. Penerapan kaedah ini akan membantu
tenaga pengajar dalam merancang dan melaksanakan sesi pengajaran
yang lebih interaktif dan berkesan. Dalam aspek pentaksiran, modul ini
memberikan pengalaman kepada tenaga pengajar TVET untuk memahami
konsep pentaksiran TVET, membangunkan perancangan pentaksiran yang
sesuai dengan pendidikan TVET serta membangunkan item soalan objektif
dan subjektif bagi pentaksiran berasaskan kompetensi. Selain itu, ia juga
menekankan pembangunan pentaksiran prestasi berasaskan kompetensi
bagi menilai pencapaian pelajar secara holistik dan autentik. Diharapkan
modul latihan ini dapat menjadi panduan berguna kepada tenaga pengajar
TVET dalam meningkatkan mutu pengajaran dan pembelajaran, sekaligus
menyumbang kepada pembangunan modal insan yang berkualiti serta
berdaya saing dalam dunia pekerjaan. Semoga modul ini dapat dimanfaatkan
sebaiknya dan memberi impak yang positif dalam bidang TVET.

Xi

Pengenalan Modul TVET

Pendidikan dan Latihan Teknikal dan Vokasional (TVET) memainkan peranan
yang semakin signifikan dalam membangunkan modal insan berkemahiran
tinggi. Seiring dengan perkembangan globalisasi, kemajuan teknologi,
dan perubahan industri yang pesat, TVET menjadi elemen utama dalam
menyediakan individu dengan kemabhiran yang relevan dan diperlukan dalam
pasaran kerja. Dengan menekankan pembelajaran berasaskan amali dan
pengetahuan teknikal, TVET bukan sahaja meningkatkan kebolehpasaran
graduan, malah melahirkan tenaga kerja yang berdaya saing dan produktif
dalam ekonomi yang kian mencabar.

Sebagai tunjang pembangunan ekonomi negara, TVET berperanan dalam
menyediakan tenaga kerja yang kompeten dan memenuhi permintaan industri.
Latihan kemahiran yang berstruktur dan selaras dengan keperluan semasa
dapat membantu mengurangkan kadar pengangguran serta menyumbang
kepada peningkatan inovasi dan produktiviti. Oleh itu, pelaburan dalam bidang
TVET bukan sekadar satu keperluan, tetapi juga satu strategi jangka panjang
untuk memastikan daya saing negara terus kukuh di peringkat global.

Dalammemastikankeberkesanansistem TVET, tenaga pengajaryang berkualiti
memainkan peranan yang amat penting. Tenaga pengajar bukan sahaja
perlu menguasai kemahiran teknikal, tetapi juga perlu menerapkan kaedah
pengajaran yang inovatif serta mampu mengintegrasikan teknologi moden
dalam pembelajaran. Kecekapan tenaga pengajar dalam menyampaikan ilmu
akan mempengaruhi keberkesanan proses pembelajaran pelajar, sekaligus
memastikan mereka lebih bersedia untuk memasuki alam pekerjaan.

Justeru, pembangunan modul tenaga pengajar TVET adalah satu langkah
penting dalam memperkukuh sistem latihan vokasional di negara ini. Modul
ini perlu dirangka secara holistik dengan merangkumi aspek-aspek utama
seperti pembangunan kurikulum yang dinamik, kaedah penilaian yang
sistematik, serta strategi pengajaran yang berkesan. Pendekatan ini bukan
sahaja akan meningkatkan kompetensi tenaga pengajar, malah memastikan
pelajar memperoleh pengalaman pembelajaran yang lebih menyeluruh dan
praktikal.

Dengan adanya modul ini, diharapkan ia dapat menjadi rujukan utama bagi
tenaga pengajar TVET dalam mempertingkatkan kualiti pengajaran dan
pembelajaran. Melalui kerjasama erat antara institusi pendidikan, industri,
dan pihak berkepentingan lain, usaha ini akan membantu membentuk
ekosistem TVET yang lebih mantap. Semoga modul ini dapat menyumbang
kepada pembangunan tenaga kerja yang lebih berkemahiran dan bersedia
menghadapi cabaran masa depan.

MODUL 1

REKA BENTUK
KURIKULUM TVET



A. PENGENALAN

Modul ini menghuraikan konsep reka bentuk kurikulum TVET meliputi
pembangunan kurikulum TVET, analisis keperluan industri, kurikulum
berasaskan kompetensi, analisis fungsi kompetensi dan pengintegrasian
keperluan industri dalam program TVET.

B. HASIL PEMBELAJARAN KURSUS

Pada akhir modul ini, peserta dapat:
1. Membincangkan konsep dan reka bentuk pembangunan kurikulum
TVET berdasarkan model-model kurikulum terkini.
2. Menjelaskan proses reka bentuk kurikulum TVET.
3. Menghuraikan work-integrated learning curriculum berdasarkan
amalan terbaik.

C. KANDUNGAN MODUL

Unit 1: Konsep dan reka bentuk pembangunan kurikulum TVET
Unit 2: Proses pembangunan kurikulum TVET
Unit 3: Work-Integrated Learning Curriculum

D. KAEDAH PENYAMPAIAN MODUL

1. Penyampaian bersemuka
Kuliah : 6 jam
Aktiviti pembelajaran : 2 jam

2. Penilaian
Tugasan : 100%

E. RUJUKAN

UNIT 1

KONSEP DAN REKA BENTUK PEMBANGUNAN
KURIKULUM TVET

1.1 PENGENALAN

Modul ini membincangkan konsep dan reka bentuk pembangunan kurikulum
program TVET dengan mengambil kira ekosistem TVET dan keperluan industri.
Model pembangunan kurikulum TVET seperti Development a Curriculum
(DACUM), Model Pendekatan Sistem, Kurikulum Fleksibel, Model Objektif
dan Model Interaktif boleh dijadikan rujukan kepada pembangun kurikulum
TVET di peringkat pendidikan tinggi.

1.2 HASIL PEMBELAJARAN

Pada akhir unitini peserta akan dapat membincangkan konsep dan reka bentuk
pembangunan kurikulum TVET berdasarkan model-model kurikulum terkini.

1.3 EKOSISTEM TVET DI MALAYSIA

Ekosistem TVET di peringkat pendidikan tinggi di Malaysia adalah komponen
penting dalam membentuk tenaga kerja berkemahiran tinggi yang diperlukan
industri. Institusi seperti politeknik, kolej komuniti, dan universiti teknikal
merupakan pendokong utama TVET dengan menawarkan pelbagai program
dari peringkat sijil, diploma dan ijazah. TVET berdasarkan Malaysian
Qualification Framework (MQF, 2017) adalah memberi penekanan kepada
amalan industri dengan objektif utamanya untuk melahirkan tenaga kerja
cekap industri yang relevan untuk menyokong objektif sosio-ekonomi negara.
Kluster hasil pembelajaran generik yang digunakan untuk semua kelayakan
TVET termasuk pengetahuan dan kemahiran kognitif, kemahiran fungsian dan
kerja serta sembilan kecekapan khusus yang bersesuaian dengan industri.
Perbezaan dalam pelbagai program dan peringkat termasuk pengetahuan
teknikal dan vokasional khusus serta piawaian pekerjaan yang dipersetujui
bagi industri tertentu. Sekurang-kurangnya 60% daripada program akan
terdiri daripada komponen praktikal yang menekankan kemahiran psikomotor
diperkukuh lagi melalui pendedahan industri dan latihan sebagai sebahagian
daripada kurikulum.

Kementerian Pendidikan Tinggi (KPT) dan agensi-agensi lain telah
melancarkan pelbagai inisiatif untuk memastikan kurikulum TVET adalah
relevan dengan keperluan industri semasa. Kolaborasi dengan industri

11

UNIT 2
PROSES PEMBANGUNAN KURIKULUM TVET

21 PENGENALAN

Unit ini menekankan kepada proses pembangunan kurikulum Pendidikan dan
Latihan Teknikal dan Vokasional (TVET). Proses pembangunan kurikulum
TVET merupakan langkah kritikal dalam memastikan program-program
pendidikan menyokong keperluan industri, membentuk kemahiran pekerja, dan
menyumbang kepada pembangunan ekonomi negara. Proses ini melibatkan
perancangan, pembangunan, pelaksanaan dan penilaian kurikulum untuk
memastikan kesesuaian, kualiti dan kesesuaian dengan keperluan semasa
pasaran kerja.

Keperluan untuk memahami proses reka bentuk kurikulum TVET bertujuan
memastikan program yang dibangunkan selari dengan kehendak industri.
Ini kerana pengajaran dan pembelajaran TVET jika dibandingkan dengan
pendidikan aliran akademik adalah lebih berkait dengan profesion spesifik
dengan menekankan komponen praktikal berbanding teori. Hasil pembelajaran
kurikulum TVET menekankan penguasaan kompetensi dalam profesion
tertentu iaitu mempunyai kebolehan dalam pengetahuan (knowledge, K),
kemabhiran (skill, S) dan sikap (attitude, A) untuk menyempurnakan sesuatu
tugasan dengan cekap dan efektif. Maka reka bentuk yang jelas dalam proses
pembangunan kurikulum TVET adalah penting dalam memastikan hasil
pembelajaran dapat dicapai.

Modul ini akan membincangkan berkenaan kitaran reka bentuk kurikulum
TVET yang terdiri daripada fasa perancangan, pembangunan, pelaksanaan
dan penilaian serta proses penambahbaikan kualiti berterusan (continual
quality improvement, CQI) yang boleh digunakan dalam pembangunan
program TVET.

2.2 HASIL PEMBELAJARAN

Pada akhir unit ini, peserta akan dapat menjelaskan proses reka bentuk
kurikulum TVET melalui beberapa langkah yang sistematik mengikut standard
dan keperluan semasa.

2.3 KITARAN PEMBANGUNAN KURIKULUM TVET

Program TVET berbeza dengan program aliran akademik kerana program ini
lebih memfokuskan kepada elemen praktikal yang menjadi amalan industri.
Justeru, program TVET harus dipertimbangkan hanya jika piawaian pekerjaan/

UNIT 3
WORK-INTEGRATED LEARNING CURRICULUM

3.1 PENGENALAN

Modul ini menjelaskan konsep Pembelajaran-Kerja Bersepadu Pembelajaran
Bersepadu Kerja (Work-Integrated Learning, WIL) yang meliputi kaedah
pembangunan program TVET seperti program pengajian 2U2i dan perantisan.
WIL adalah pendekatan pendidikan yang mengintegrasikan pembelajaran
akademik dengan aplikasi praktikal di tempat kerja. Kaedah ini bertujuan untuk
meningkatkan keupayaan kerja dan ketersediaan pelajar bagi menghadapi
dunia pekerjaan sebenar melalui kerjasama industri dalam pembangunan dan
pelaksanaan program TVET.

3.2 HASIL PEMBELAJARAN

Pada akhir unit ini, peserta dapat memahami serta menjelaskan konsep
WIL dalam kurikulum TVET melalui kaedah penyampaian program WABL,
Pendidikan Koperatif, (Cooperative Education), Perantisan, Latihan semasa
bekerja (On the Job Training/OJT) dan lain-lain. Menghuraikan kurikulum WIL
berdasarkan standard dan amalan baik yang digunakan dalam pembangunan
kurikulum TVET.

3.3 KANDUNGAN PEMBELAJARAN
Modul ini akan membincangkan beberapa kandungan utama seperti berikut:

Pengenalan kepada WIL

Pembelajaran berasaskan kerja (WBL)
Penerapan industri (Industry infused)
Pendidikan Koperatif (Cooperative Education)
Perantisan (Apprenticeship)

® 20T

a. Pengenalan kepada Work-Integrated Learning (WIL)

Work-Intergrated Learning (WIL) adalah pendekatan pendidikan yang
menggabungkan pembelajaran akademik dengan pengalaman pekerjaan
sebenar melalui penerapan kompetensi dalam pekerjaan. JPT telah
membangunkan satu kerangka Pengalaman Pembelajaran Berpandukan
Industri (Industry Driven Experiential Learning, IDEAL) sebagai panduan
dalam pembangunan kurikulum WIL. IDEAL boleh dilaksanakan melalui
tiga pendekatan iaitu Penerapan industri (Industry infused), Pendidikan
Koperatif (Cooperative Education) dan Perantisan (Apprenticeship).
Rajah 1.9 menunjukkan elemen IDEAL.

MODUL 2

KAEDAH PENYAMPAIAN
PROGRAM TVET



A. PENGENALAN

Kaedah penyampaian program TVET merujuk kepada proses
pemerolehan, pembinaan dan pemindahan pengetahuan terutamanya
yang melibatkan elemen praktikal. Berbeza dengan program akademik
konvensional, program TVET mengandungi komponen praktikal yang
substantif. Justeru, keupayaan tenaga pengajar menyampaikan kedua-
dua komponen teori dan praktikal ini secara berkesan adalah amat
penting.

Modul ini akan membimbing peserta dalam mengenal pasti pelbagai
kaedah penyampaian yang sesuai untuk setiap komponen serta
menilai kesesuaian kaedah tersebut berdasarkan keperluan kursus dan
keperluan pembelajaran semasa. Pelbagai pendekatan pedagogi boleh
diadaptasi untuk menyampaikan pengetahuan teknikal dan praktikal
kepada pelajar secara efektif. Selain itu, modul ini turut menerangkan
kaedah PdP bagi pembangunan sikap, nilai, etika kerja, kemahiran
interpersonal, dan profesionalisme. Aspek ini sangat penting dalam
mempersiapkan pelajar dengan kemahiran insaniah yang diperlukan
dalam dunia pekerjaan.

Melalui penekanan kepada pengukuhan kemahiran, pembangunan
pengetahuan teori, dan pembentukan nilai sikap, modul ini diharap
dapat menyediakan pengalaman pembelajaran yang berkesan dan
relevan untuk memperkukuh kompetensi pelajar TVET.

B. HASIL PEMBELAJARAN
Pada akhir modul peserta dapat:

1. Mengenal pasti kaedah penyampaian yang sesuai bagi komponen
teori dan praktikal dalam program TVET.

2. Mengaplikasikan kaedah penyampaian berdasarkan keperluan
kursus TVET dan keperluan pembelajaran semasa.

C. KANDUNGAN PEMBELAJARAN
Unit 1: Pembelajaran dan Pengajaran dalam Program TVET
Unit 2: Kaedah Penyampaian Komponen Teori dalam Program TVET

Unit 3: Kaedah Penyampaian Komponen Praktikal dalam Program TVET

D. KAEDAH PENGAJARAN & PEMBELAJARAN

1. Penyampaian bersemuka

Kuliah : 6 jam
Aktiviti pembelajaran : 2 jam
2. Penilaian

Tugasan : 100%

UNIT 1

PEMBELAJARAN DAN PENGAJARAN PROGRAM
TVET

1.1 PENGENALAN

Pembelajaran dan Pengajaran (PdP) TVET merujuk kepada kaedah
penyampaian komponen praktikal dan teori dalam program TVET yang
menekankan kepada kompetensi dalam pekerjaan tertentu iaitu penguasaan
dalam pengetahuan (knowledge, K), kemahiran (skill, S) dan sikap (attitude,
A). Secara umumnya, reka bentuk dan penyampaian TVET menekankan hasil
pembelajaran program atau kursus yang merangkumi komponen praktikal
50% - 70%, tertakluk kepada tahap kelayakan program seperti dalam Jadual
21.

Jadual 2.1 : Pecahan Komponen berdasarkan tahap pengajian (MQA, 2020)

KOMPONEN
TAHAP PENGAJIAN
TEORI (%) PRAKTIKAL (%)

Sijil (Tahap 1) 10 - 30 70-90
Sijil (Tahap 2)

Sijil (Tahap 3) 20-30 70-80
Diploma (Tahap 4) 30-40 60-70
Diploma Lanjutan (Tahap 5) 30-40 60-70
Sijil Siswazah (Tahap 6) 30-50 50-70
Diploma Siswazah (Tahap 6) 30-50 50-70
Sarjana Muda (Tahap 6) 30-50 50-70

1.2 ELEMEN PENYAMPAIAN PEMBELAJARAN DAN PENGAJARAN
TVET

Bagi memastikan pelaksanaan pembelajaran dapat dilaksanakan dalam
suasana yang kondusif, elemen seperti hasil pembelajaran, sumber
pembelajaran, kaedah penyampaian dan maklum balas dari pihak yang
berkepentingan perlu dipertimbangkan. Pengajar perlu mereka bentuk teknik
penyampaian yang fleksibel, berimpak tinggi dan bermanfaat kepada pelajar
yang terdiri daripada pelbagai latar belakang dengan merujuk High Impact
Educational Practices (HIEPs) Implementation Guidelines (Kementerian
Pengajian Tinggi, 2020). Rajah 2.1 menunjukkan elemen yang perlu diberi
perhatian bagi setiap elemen penting dalam penyampaian PdP TVET.

UNIT 2

KAEDAH PENYAMPAIAN KOMPONEN TEORI
DALAM PROGRAM TVET

21 PENGENALAN

Proses pembelajaran dan pengajaran (PdP) dalam program TVET bertujuan
untuk menyediakan pelajar dengan pengetahuan asas bagi menyokong
penguasaan kemahiran praktikal. Komponen teori secara majoritinya akan
disampaikan melalui pengajian di institusi manakala komponen praktikal pula
akan disampaikan di industri. Kaedah penyampaian yang berkesan dapat
memastikan pelajar bukan sahaja memahami konsep, tetapi juga boleh
mengaplikasikannya dalam senario dunia pekerjaan sebenar.

Penyepaduan teori dan praktikal ini bertujuan untuk mencapai objektif utama
program TVET iaitu untuk menyediakan sumber tenaga kerja yang kompeten
dalam sesuatu pekerjaan. Penyampaian komponen teori menumpukan
peningkatan ilmu dari aspek pengetahuan yang merangkumi pengetahuan
yang berkaitan dengan factual, conceptual, procedural dan metacognitive.
Pengajar boleh memilih untuk menggunakan strategi pembelajaran
berpusatkan guru, strategi pembelajaran berpusatkan pelajar, strategi
berpusatkan bahan atau gabungan beberapa strategi tersebut. Antara contoh
kaedah penyampaian teori adalah melalui kaedah pengajaran secara syarahan
dan tutorial, pembelajaran berasaskan inkuiri, pembelajaran tindakan dan
pembelajaran secara dalam talian. Kaedah-kaedah ini juga boleh digunapakai
dalam pengajaran praktikal mengikut kesesuaian hasil pembelajaran yang
telah ditetapkan.

2.2 SYARAHAN DAN TUTORIAL

Kaedah pengajaran secara syarahan dan tutorial boleh dilaksanakan secara
bersemuka atau secara dalam talian menggunakan aplikasi telesidang.
Pengajar memberi penerangan, huraian, dan penjelasan kepada pelajar
secara lisan bagi memberi pengetahuan kepada pelajar. Perbezaan antara
syarahan dan tutorial adalah seperti yang ditunjukkan dalam Jadual 2.2.

UNIT 3

KAEDAH PENYAMPAIAN KOMPONEN PRAKTIKAL
DALAM PROGRAM TVET

3.1 PENGENALAN

Kursus TVET lebih menekankan kepada komponen praktikal yang
memerlukan pendekatan berbeza daripada penyampaian komponen teori,
kerana ia melibatkan pembelajaran melalui pengalaman langsung dan latihan
hands-on. Kaedah penyampaian komponen praktikal perlu mengambil kira
pengetahuan pelajar sedia ada untuk diaplikasikan di industri. Komponen
praktikal menumpukan kepada pemerolehan kemahiran yang diperlukan
bagi mencapai kompetensi dalam melaksanakan tugas atau menyelesaikan
masalah berdasarkan kepadafungsitugas yang sesuaidengantahap pengajian
pelajar. Pelajar boleh menguasai kemahiran yang diperlukan melalui aktiviti-
aktiviti kerja dunia sebenar dengan bimbingan dan pemantauan terus dari
tenaga pengajar atau jurulatih industri yang berpengalaman. Pembelajaran
komponen praktikal bukan sahaja meningkatkan kompetensi pelajar tetapi
juga memupuk kemabhiran kritikal seperti penyelesaian masalah, kerjasama,
komunikasi dan kebolehan menyesuaikan diri dalam menghadapi situasi yang
berubah-ubah.

Bahagian seterusnya akan menerangkan tentang kaedah penyampaian yang
boleh dilaksanakan di industri seperti pembelajaran berasaskan pengalaman,
simulasi, latihan industri, pembelajaran berasaskan projek, demonstrasi,
simulasi, dan pembelajaran berasaskan kerja. Walau bagaimanapun, kaedah
penyampaian komponen praktikal yang dijelaskan adalah tidak terhad kepada
perbincangan dalam unit ini. Malah kaedah penyampaian teori di Unit 2 juga,
boleh digunakan di dalam kaedah penyampaian praktikal.

3.2 PEMBELAJARAN BERASASKAN PENGALAMAN

Pembelajaran Berasaskan Pengalaman (Experiential Learning, EL)
mempunyai definisi yang luas dalam bidang pendidikan. Pembelajaran
berasaskan pengalaman boleh difahami sebagai teori pembelajaran yang
luas atau sebagai kaedah dalam penyampaian pengajaran, bergantung pada
konteks penggunaannya. Definisi yang luas ini menjadikannya pendekatan
yang fleksibel dan berimpak dalam pendidikan.

A. PENGENALAN

Modul ini memberikan tumpuan khusus kepada amalan pentaksiran
dalam konteks TVET. Kandungannya dirancang untuk membekalkan
pengalaman yang holistik kepada pengajar TVET, merangkumi
pemahaman mendalam tentang konsep asas pentaksiran TVET,
bagaimana untuk membuat perancangan pentaksiran TVET dan
pembangunan instrumen penilaian yang sesuai dengan pentaksiran
TVET. Melalui modul ini, pengajar TVET akan dilengkapi kemahiran
untuk merangka dan melaksanakan pentaksiran yang selari dengan
keperluan program TVET.

B. HASIL PEMBELAJARAN

Pada akhir modul ini, peserta dapat:

1. Menjelaskan konsep pentaksiran TVET.

2. Membangunkan perancangan pentaksiran TVET.

3. Membangunkan item bagi pentaksiran berasaskan kompetensi.
4. Membangunkan pentaksiran prestasi.

C. KANDUNGAN PEMBELAJARAN

Unit 1: Konsep Pentaksiran TVET

Unit 2: Perancangan PentaksiranTVET

Unit 3: Pembangunan Iltem bagi Pentaksiran berasaskan Kompetensi
Unit 4: Pembangunan Pentaksiran Prestasi

D. KAEDAH PENGAJARAN & PEMBELAJARAN
1. Penyampaian bersemuka

Kuliah 212 jam
Aktiviti pembelajaran  : 4 jam

2. Penilaian
Tugasan : 100%

UNIT 1
KONSEP PENTAKSIRAN TVET

1.1 PENGENALAN

Unit ini akan mendedahkan pengajar dengan konsep pentaksiran yang
digunakan dalam program TVET. Unit ini juga menjelaskan perbezaan antara
pentaksiran formatif dan sumatif, memberi gambaran secara menyeluruh
berkaitan pentaksiran berasaskan kompetensi (CBA) yang khususnya
digunakan bagi mentaksir pengetahuan, kemahiran dan sikap dalam program
TVET. Perkara-perkara yang ditekankan merangkumi pemetaan komponen
CBA dengan kaedah pentaksiran.

1.2 HASIL PEMBELAJARAN
Pada akhir unit ini, peserta dapat:

a. Menerangkan konsep pentaksiran yang digunakan dalam program TVET.
b. Membezakan antara pentaksiran formatif dan sumatif.
c. Menjelaskan komponen-komponen dalam pentaksiran kompetensi.

1.3 KONSEP PENTAKSIRAN DALAM PROGRAM TVET

Pentaksiran merupakan satu proses pengumpulan maklumat atau bukti-
bukti tentang prestasi pembelajaran dan pencapaian pelajar dengan
menggunakan pelbagai prosedur yang sistematik untuk membantu pengajar
membuat keputusan tentang pembelajaran pelajar, keberkesanan kurikulum
dan polisi pendidikan. Program TVET adalah program yang berkait dengan
pengetahuan, menekankan kepada komponen praktikal berkaitan pekerjaan
dan kurikulum yang selari dengan keperluan industri. Justeru pentaksiran
dalam program TVET mesti terkait dengan pengumpulan maklumat berkaitan
dengan kompetensi pelajar dalam pencapaian hasil pembelajaran kursus
berasaskan kepada standard pekerjaan yang dikenal pasti.

Pentaksiran dalam program TVET menggunakan Pentaksiran Berasaskan
Hasil (Outcome Based Assessment, OBA). OBA melibatkan penentuan
kaedah pentaksiran dan aktiviti penyampaian yang sejajar secara konstruktif
dengan pencapaian hasil pembelajaran (Learning Outcomes, LO) seperti yang
diilustrasikan di Rajah 3.1. OBAialah pendekatan pentaksiran yang sistematik
untuk mengetahui sejauh mana pelajar mencapai Hasil Pembelajaran Kursus
(Course Learning Outcomes, CLO) dan hasil pembelajaran program (PLO)
yang dimaksudkan. Pentaksiran melibatkan pengumpulan bukti tentang
prestasi dan hasil kerja pelajar pada peringkat kursus untuk menilai sejauh
mana hasil pembelajaran dapat dicapai. Pencapaian CLO digunakan untuk

UNIT 2
PERANCANGAN PENTAKSIRAN TVET

21 PENGENALAN

Dalam unit ini, pengajar TVET akan didedahkan dengan perancangan
yang perlu dilakukan sebelum melaksanakan pentaksiran. Perancangan
pentaksiran merangkumi konsep penjajaran konstruktif, perkara yang
perlu dipertimbangkan dalam membuat pentaksiran, pelan perancangan
pentaksiran, matrik perancangan pentaksiran kursus dan ciri-ciri pentaskiran
berkualiti tinggi.

2.2 HASIL PEMBELAJARAN
Pada akhir unit ini, peserta dapat:

1. Menerangkan konsep penjajaran konstruktif.

2. Membuat penjajaran yang sesuai di antara hasil pembelajaran,
pemilihan kaedah pentaksiran dan kaedah penyampaian pengajaran
yang konstruktif.

3. Membina pelan perancangan pentaksiran berdasarkan kursus yang
diajar.

2.3 KONSEP PENJAJARAN KONSTRUKTIF

Penjajaran konstruktif ialah prinsip yang digunakan untuk merangka
penyampaian pengajaran & pembelajaran dan kaedah pentaksiran untuk
mencapai hasil pembelajaran. Istilah konstruk merujuk kepada pelajar
membina, menstruktur pemahaman dan mencipta makna secara peribadi
tentang apa yang hendak dipelajari. Penjajaran merujuk kepada persekitaran
pembelajaran yang disediakan oleh pengajar TVET untuk membolehkan
pelajar melibatkan diri dengan tingkah laku yang ditetapkan dalam hasil
pembelajaran melalui aktiviti pembelajaran yang bermakna. Seterusnya
pelajar dinilai melalui tingkah laku yang boleh diukur sesuai dengan hasil
pembelajaran. Proses penjajaran konstruktif dalam pendidikan berasaskan
kompetensi seperti Rajah 3.5.

Perkara yang perlu dipertimbangkan oleh pengajar TVET dalam proses
penjajaran konstruktif ialah mengenalpasti hasil pembelajaran yang ingin
dicapai. Seseorang pengajar TVET mesti memahami hasil pembelajaran yang
ingin dicapai dan memadankan dengan kaedah penyampaian dan kaedah
pentaksiran yang sesuai. Padanan ataupun pilihan kaedah penyampaian dan
pentaksiran adalah merupakan perkara yang penting dalam memastikan hasil
pembelajaran dapat dicapai dengan baik.

UNIT 3

PEMBANGUNAN ITEM BAGI PENTAKSIRAN
BERASASKAN KOMPETENSI

3.1 PENGENALAN

Pembangunan item merujuk kepada pembinaan soalan objektif dan
soalan subjektif. la merupakan kaedah terbaik untuk mengukur komponen
pengetahuan. Soalan objektif dan soalan subjektif merupakan satu bentuk
pentaksiran konvensional yang juga terkenal dengan nama pentaksiran
menggunakan kertas dan pensil. Dalam unit ini, pengajar TVET akan
mempelajari bagaimana untuk membangunkan item bagi soalan objektif dan
subjektif yang sesuai untuk mengukur pengetahuan pelajar.

3.2 HASIL PEMBELAJARAN
Pada akhir unit ini, peserta dapat:

1. Membina Jadual Spesifikasi (JS) bagi ujian dan peperiksaan.

2. Membina item bagi soalan objektif berdasarkan prinsip yang telah
ditetapkan.

3. Membina item bagi soalan subjektif berdasarkan prinsip yang telah
ditetapkan.
3.3 KONSEP SOALAN KOMPONEN PENGETAHUAN

Pentaksiran komponen pengetahuan boleh diukur melalui kaedah pentaksiran
seperti kuiz, ujian bertulis dan peperiksaan akhir mengikut hasil pembelajaran
kursus dan kandungan silibus kursus yang telah ditetapkan. Berikut merupakan
beberapa pertimbangan yang perlu diambil kira dalam membangunkan item
untuk mengukur komponen pengetahuan:

i. Item yang dibina boleh merangkumi jenis soalan objektif dan subjektif
atau gabungan kedua-duanya.

ii. Item yang dibina mesti berpandukan kepada JS yang telah ditentukan.
iii. ltem mesti cukup dan cakup berdasarkan silibus kursus.

iv. Bilangan item adalah berdasarkan kepada tempoh ujian yang
dijalankan dan aras kesukaran item.

UNIT 4
PEMBANGUNAN PENTAKSIRAN PRESTASI

41 PENGENALAN

Pentaksiran prestasi adalah komponen penting dalam sistem pendidikan,
terutama dalam konteks TVET. la merujuk kepada proses menilai pencapaian
pelajar melalui pelbagai bentuk tugasan atau aktiviti yang mencerminkan
situasi sebenar di tempat kerja. Dalam pentaksiran prestasi, pelajar diuiji
melalui pelaksanaan tugas-tugas praktikal yang relevan dengan bidang
kemahiran yang mereka pelajari. Proses ini memberikan gambaran yang
lebih holistik mengenai kompetensi pelajar, termasuk kemampuan mereka
untuk menerapkan pengetahuan, kemahiran dan sikap dalam konteks dunia
pekerjaan. Dalam konteks TVET, pentaksiran prestasi memainkan peranan
penting dalam memastikan bahawa pelajar dilengkapi dengan kemahiran yang
diperlukan oleh industri. Oleh itu, pengajar TVET perlu memiliki pemahaman
yang mendalam mengenai aspek-aspek penting dalam pentaksiran prestasi,
termasuk bagaimana merancang tugasan yang relevan, menyusun kertas
arahan yang jelas, membina instrumen penilaian yang objektif dan mentadbir
pentaksiran.

4.2 HASIL PEMBELAJARAN

Pada akhir unit ini, peserta dapat:

1. Menghasilkan kertas arahan tugasan yang memenuhi hasil pembelajaran
yang telah ditetapkan.

2. Menghasilkan rubrik penilaian yang bersesuaian dengan hasil
pembelajaran yang ingin diukur.

4.3 DEFINISI PENTAKSIRAN PRESTASI

Pentaksiran prestasi merupakan satu bentuk pentaksiran yang berdasarkan
kepada pemerhatian dan pengadilan terhadap kompetensi pelajar dalam
melaksanakan sesuatu proses atau menghasilkan sesuatu produk atau
kedua-duanya. Pentaksiran berasaskan prestasi dalam konteks TVET merujuk
kepada penilaian kompetensi pelajar melalui tugasan yang menjurus kepada

